
SAHOLI FAROVONLIGINI 

OSHIRISHDA TADBIRKORLIK 
SUBYEKTLARI UCHUN 

KREDIT TIZIMINI 
TAKOMILLASHTIRISH 

MEXANIZMI
Bobayev Isroiljon Abdinabiyevich

Namangan muhandislik qurilish instituti tayanch doktoranti
Annotatsiya: Ushbu maqolada aholi farovonligini oshirishda tadbirkorlik subyektlari uchun kredit tizimini takomillashtirish 
mexanizmi hamda tadbirkorlik va biznesni rivojlantirish maqsadida aholini, jismoniy va yuridik shaxslarni tijorat banklari 
va raqamli banklar tomonidan moliyalashtirish to‘g‘risidagi fikr va mulohazalar keng yoritilgan.

Kalit so‘zlar: kredit, kredit turlari, bank tizimi, xususiy banklar, raqamli banklar, bank plastik kartalari, kredit karta, kredit 
tarixi, bank marjasi, Markaziy bankning qayta moliyalashtirish stavkasi, kredit garovi va ta’minoti.
Abstract: In this article, it’s given the information about the mechanism of improving the credit system for the entities of 
entrepreneurship to improve the well-being of the population and the comments and ideas on financing of the population, 
physical persons and legal entities by commercial banks and digital banks in order to develop entrepreneurship and 
business.

Key words: credit, types of credit, banking system, private banks, digital banks, bank plastic cards, credit card, credit 
history, bank’s margin, refinancing rate of the Central Bank, loan collateral and provision.
Аннотация: В данной статье рассмотрен механизм совершенствования кредитной системы субъектов предприни-
мательства для повышения благосостояния населения, а также мнения и комментарии по вопросам финансиро-
вания населения, физических и юридических через лиц коммерческими банками и цифровыми банками. в целях 
развития предпринимательства и бизнеса.

Ключевые слова: кредит, виды кредита, банковская система, частные банки, цифровые банки, банковские пласти-
ковые карты, кредитная карта, кредитная история, банковская маржа, ставка рефинансирования Центрального 
банка, обеспечение и обеспечение по кредиту или долгов.

K I R I S H
Yangi O‘zbekistonning milliy iqtisodiyotini jadal sur’atlarda rivojlantirish sharoitida turli mulkchilik subyekt-

lari faoliyat ko‘rsatib, ularning ichida aksariyati tadbirkorlik bilan shug‘ullanishadi. Bu jarayon esa har qanday 
korxonaning moliyaviy masalalari qay darajada rivojlanganligi bilan bog‘liq. Bugungi kunda har qanday biznesni 
yuritish uchun eng kerakli vositalardan biri bu – pul hisoblanadi. Ammo “puldan pul yaratish oson ish emas”. 
Shuning uchun ajdodlarimiz “pul topish qiyin lekin uni sarflash oson” deyishgan. Tadbirkorlik faoliyatini boshlash 
uchun moliyaviy manba bo‘lishi kerak. Shuni alohida ta’kidlash kerakki, kichik biznes subyektlari oz mablag‘ 
sarflab, o‘z faoliyatlari davomida ko‘proq miqdordagi pul mablag‘larini aylantirishyapti. Bu jarayonda agar 
moliyaviy mablag‘lar kichik korxonaning o‘zidagi biron-bir manbadan tushsa, ular ichkariga tashqaridan kelib 
tushsa – tashqi moliyaviy mablag‘lar deyiladi. Kredit bu foizda qaytarish sharti bilan pul va material mablag‘la-
rini ma’lum bir muddatda foizda qaytarish sharti bilan beriladigan iqtisodiy munosabatlar yig‘indisi hisoblanadi. 
Kreditning quyidagi turlari mavjud: 1. Bank krediti. 2. Xo‘jaliklararo kredit. 3. Tijorat krediti. 4. Iste’mol krediti. 
5. Ipoteka krediti. 6. Davlat krediti. 7. Xalqaro kredit.

Ta’kidlash lozimki, bank tizimida so‘nggi yillarda quyidagi o‘zgarishlar bo‘ldi: Respublikamizda 2021-yildan 
boshlab, 4 ta raqamli banklar o‘z moliyaviy bank xizmatlarini taqdim etib kelishmoqda. Bular quyidagi banklar: 
TBC BANK, ANOR BANK, UZUM BANK (avvalgi APELSIN BANK), va TENGE BANK, O‘zbekiston Respub-
likasi Prezidentining 2020-2025 yillarga mo‘ljallangan O‘zbekiston Respublikasi bank tizimini isloh qilish strate-
giyasi to‘g‘risidagi farmoniga ko‘ra moliyaviy xizmatlarning ommabopligini oshirish, banklarning hududlarga 
kirib borishini kengaytirish, aholi punktlarida turli xildagi 24/7 uzluksiz moliyaviy bank xizmatlarini ko‘rsatish 
orqali bankomatlarni o‘rnatib, bank plastik kartochkasidagi pul mablag‘larini naqdlashtirishni yo‘lga qo‘yish, 

banklarda davlat ulushini kamaytarish orqali xususiy banklar sonini yanada ko‘paytirish, raqamli bank xizmat-
larini yo‘lga qo‘yish, yuqori reytingda turuvchi xorijiy banklar bilan hamkorlik diplomatik aloqalarni o‘rnatish 
bo‘yicha islohotlar va rejalar ishlab chiqilgan. 

T A D Q I Q O T  M E T O D O L O G I YA S I . 
Bugungi kunda Respublikamizdagi barcha tijorat banklarida aholiga raqamli bank xizmatlari ko‘rsatib kelin-

moqda. Masalan: ATB “Qishloq Qurilish bank”da “depozit banking” bank xizmati bank mobil dasturi yoki bank 
mobil ilovasi orqali jismoniy shaxslar – omonatchilar amalga oshirish mumkin bo‘lgan quyidagi rasmda o‘z 
aksini topgan:

1-rasm: ATB “Qishloq qurilish bank” da “deposit banking” mobil dasturi orqali jismoniy shaxslar bo‘lgan 
omonatchilar amalga oshirish mumkin bo‘lgan amaliyotlar1

Banklardan kredit berish tartibi:
1. Kredit oluvchi bank mijozining identifikatsion ma’lumotlari
2. Kredit karta bu alohida bank kartasi bo‘lib, bank tomonidan qo‘yilgan limit doirasida pul mablag‘larini 

ishlatish huquqini beruvchi kreditlashning shakli 
3. Kredit ajratish mumkin bo‘lgan jismoniy shaxslar. Banklarda milliy valyutada bank plastik kartasi 

mavjud bo‘lgan hamda doimiy daromad manbaiga (oylik ish haqi va unga tenglashtirilgan to‘lovlar, 
pensiya) ega bo‘lgan O‘zbekiston Respublikasi fuqarolari

4. Kredit miqdori: kredit karta orqali mablag‘i 50 000 000 so‘mgacha ajratiladi. Qarz oluvchi jismoniy 
shaxsga ajratiladigan kreditning oylik to‘lov miqdori uning oxirgi 6 oyi davomida olgan daromadi o‘rta-
chasining 50 % dan oshmasligi lozim 

5. Kredit muddati 4 yil (48 oy). Kredit ajratilgan sanadan boshlab dastlabki 24 oyi (2 yil) davomida bank 
mijozi tomonidan kreditni bankka qaytarish grafigiga asosan qaytarilgan mablag‘dan qayta foydala-
nish

6. Kreditning foiz stavkasi: 27 % foiz Bank mijozi tomonidan ishlatilgan mablag‘ miqdoriga ishlatilgan kun 
uchun foiz hisoblanadi.

7. Qarz oluvchi tomonidan taqdim etiladigan hujjatlar:
7.1. Kredit karta olish va kredit ajratish to‘g‘risida ariza 
7.2. Qarz oluvchining pasport yoki ID kartasi nusxasi 
7.3. Quyidagi ta’minot turlaridan biri; uchinchi shaxs kafilligi,
7.4. Kredit qaytmasligi xatarini sug‘urta qilish

1 https://bank.uz/uz/news/hammasini-telefon-orqali-boshqarasiz-bankka-borish-shart-emas25390 O‘zbekiston Respublikasi tijorat 
banklarini rasmiy veb sayti yangiliklari

SKreditni qaytarishda garovga avtomashina yoki ko‘chmas mulk qo‘yish

8. Kredit ajratish tamoyillari. Kredit karta qaytarishlilik, to‘lovlilik, muddatlilik va ta’minlanganlik shartlari 
asosida ajratiladi 

9. Kreditning so‘ndirilishi. Kredit kartadan foydalanish davomida mijozning bank plastik kartasiga kelib 
tushadigan mablag‘lar kreditning asosiy qarzi va foizlarini so‘ndirishga yo‘naltiriladi. 

10. Limit to‘xtalishi. Mijoz tomonidan so‘ndirilishi lozim bo‘lgan oylik to‘lov grafigi o‘z vaqtida to‘lanma-
ganda shu kunning o‘zida kredit karta bloklanadi va keyingi amaliyot to‘xtatiladi. 

Darhaqiqat, kredit olish yirik xaridlarni amalga oshirishning eng tez va qulay usullaridan biridir. Ayniqsa, 
mablag‘ jamg‘arishga imkoniyat bo‘lganida va pul zarur bo‘lganida, kredit olish ko‘pchilik aholi qatlamida 
yagona yechim hisoblanadi. Bir tomondan, bank kredit ajratish bo‘yicha ijobiy qaror qabul qilishga ta’sir qilu-
vchi omillar yetarlicha shaffof va hammaga ma’lum. Biroq bankning barcha talablarini bajarish imkoniyati har 
doim ham mavjud emas. Qarz oluvchiga so‘ralgan kreditning bank tomonidan ijobiy tasdiqlanishi imkoniyatini 
oshirish uchun ba’zi maslahatlar berib o‘tamiz. Ehtimol sizda bankda omonat yoki joriy hisob-raqam, ish haqi 
kartasi (siz bank mijozisiz-ish haqi loyihasinining ishtirokchisi), debet kartasi ochilgan yoki kredit shartnomasi 
tuzilgan va ilgari olingan kredit yopilgan. Bank uchun siz tekshirilgan va ishonchli mijozsiz, bu dalil kredit olish 
imkoniyatini oshiradi. Kredit tarixi bu qarz oluvchining moliyaviy majburiyatlari, berilgan barcha kreditlar, kafil-
liklar to‘g‘risidagi ma’lumotlardir. Kredit arizasi bo‘yicha qaror qabul qilishdan oldin bank kredit byurosidan qarz 
oluvchining kredit tarixi haqida ma’lumot oladi. Shuningdek, qarz oluvchining o‘zi ham bankka ariza berishdan 
oldin kredit olish imkoniyatlarini baholash uchun o‘zining kredit tarixi bilan bepul tanishishi mumkin. Daromad 
miqdori qanchalik yuqori bo‘lsa, bank ma’qullashi mumkin bo‘lgan kredit miqdori ham shunchalik katta bo‘ladi. 
Shuning uchun, agar sizda bir necha daromad manbalari mavjud bo‘lsa, ularni ham hisobga olinishi uchun 
rasmiy hujjatlar bilan tasdiqlashingiz kerak. Qo‘shimcha daromad manbalari quyidagilar bo‘lishi mumkin: shart-
noma bo‘yicha ijaraga berilgan ko‘chmas mulk, depozitlar bo‘yicha foizlar, qimmatli qog‘ozlardan olingan foyda, 
qo‘shimcha ish joyidan olingan daromad, pensiyalar, premiyalar va boshqalar. Muhim jihati shundaki, bank 
aliment va ijtimoiy nafaqalarni daromad manbayi, deb hisoblamaydi. 

Banklar kredit turiga qarab hujjatlar ro‘yxatini talab etadi, faqatgina pasport yoki ID karta va boshqa ken-
gaytirilgan hujjatlar to‘plami bo‘lishi mumkin. Bank siz haqingizda qanchalik ko‘p ma’umotga ega bo‘lsa, kredit 
olish imkoniyatingiz shunchalik yuqori bo‘ladi. Shu sababli bankka o‘z haqingizda iloji boricha ko‘proq aniq 
ma’lumot berishingiz maqsadga muvofiq bo‘ladi. 

Bir vaqtning o‘zida bir necha bankka kredit so‘rab murojaat qilmaslik kerak. Kredit olish uchun arizalar 
kredit tarixida aks etadi, natijada kredit olish uchun murojaat qilgan shaxs xuddi bankdan kredit olishga harakat 
qilayotganidek ko‘rinishii mumkin. Hozirgi kunda tijorat banklarining NIKI bazasida bank mijozining boshqa 
bankdan qarzi mavjud bo‘lgan taqdirda, boshqa bankdan kredit olish imkoniyati bo‘lmaydi. Shuning uchun 
fuqarolarimiz faqat bitta bank kredit olishlari kerakligini eslatib o‘tamiz. Tijorat banklari kredit turiga qarab qarz 
yuki darajasini mustaqil ravishda belgilaydilar. Oylik daromad va xarajatlar nisbatini hisoblash va oylik to‘lovning 
maqbul miqdorini aniqlash muhim ahamiyatga ega. Daromadning 40 %dan ko‘prog‘ini kredit to‘lash uchun 
sarflash qarz oluvchi uchun xavflidir, eng oddiy fors-major holatlarida ham siz to‘lovlarni o‘z vaqtida to‘lay 
olmasligingiz mumkin. Banklar uchun ham kredit oluvchining qarz yuki yuqoriligi xavfli hisoblanadi. Shuning 
uchun qarz yuki ko‘rsatkichi qanchalik baland bo‘lsa, kredit olish imkoniyati shunchalik past bo‘ladi. 

Kredit oluvchi fuqarolarga kafillar haqida fikr bildiradigan bo‘lsak, agar so‘ralgan kredit miqdori katta bo‘lsa, 
unda kafillar yoki birgalikda qarz oluvchilarni jalb etish yaxshiroqdir. Agar kutilmagan vaziyat yuzacha kelsa, 
bank qarz oluvchining pulni qaytarishi uchun ko‘proq kafolatlarga ega bo‘ladi va kreditni ma’qullashi ehtimoli 
ortadi. Bundan tashqari, aksariyat banklar birgalikda qarz oluvchilar va kafillarning daromadlarini jami daromad 
sifatida hisobga oladi, bu esa kattaroq miqdorda kredit olish imkoniyatini oshiradi. 

N A T I J A  V A  T A H L I L L A R
Natija va tahlillarga ko‘ra, tadbirkorlarni kredit olishdan asosiy maqsadi foyda olish hisoblanadi. Shunday 

ekan, tadbirkorlikni rivojlantirishda ichki mablag‘larning mavjudligi bozor subyektining likvidligini oshiradi. Kichik 
korxona o‘z tovarlarini sotib, xizmat ko‘rsata borgan sari, buning evaziga pul olib, o‘z xarajatlarini qoplashga 
sarflaydi. Eskirib borayotgan uskunalar (ish qurollari, mashinalar, binolar)ni yangilash va almashtirish qiymati 
bo‘lmish amortizatsiya xarajat turlaridan biridir. Odatda kichik korxona yoki mikrofirma amortizatsiya mablag‘lari 
talab etilgan paytda naqd turishi uchun ularni alohida saqlaydi. Sarf-xarajatlar qoplangandan keyin qoladigan 
mablag‘ korxonaning daromadi hisoblanadi. Garchi mulk egasi yoki ishbilarmonlar daromadni to‘liq olib qo‘yish-
lari mumkin bo‘lsa-da, ular ko‘p hollarda daromadning bir qismini bo‘lsa ham ishda (kapital aylanmasini) qoldi-
radilar (2-rasmga qarang). Ushbu rasmda aholining barcha daromadlari keltirilgan bo‘lib unda aholi farovon-
ligini yaxshilash uchun sarflanadigan pul mablag‘lari keltirilgan. Bularga aholi daromadlari, ish haqi, nafaqa, 
stipendiya, subsidiya, bonuslar, moddiy yordam, tushumlar kiradi. Bu barcha daromadlar pul mablag‘lariga 
qarab yo‘naltirilganligini ko‘rishimiz mumkin. 



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

384 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, fevral.  № 2-son.

2-rasm: Kapital aylanishi jarayonida daromadni yanada ko‘payishi (muallif ishlanmasi)

Tadbirkorlik va biznes loyihalarini moliyalashtirish uchun banklarga $ 300 million kredit linyasini ajratiladi. 
O‘zbekiston Respublikasi Prezidenti “Hududlarda tadbirkorlik loyihalarini moliyalashtirish mexanizmlarini yanada 
kengaytirish chora-tadbirlari to‘g‘risida”gi qarorini imzoladi. Qarorga ko‘ra, banklarga Tiklanish va taraqqiyot 
jamg‘armasining mablag‘lari hisobidan $ 300 million kredit linyasini ajratiladi. Ushbu mablag‘ kichik tadbirkorlik 
subyektlari faoliyatini moliyalashtirish uchun foydanalaniladi. Kredit linyasi banklarga 7 yil muddatga, shu jum-
ladan, 3 yillik imtiyozli davr bilan yillik 10 foiz stavkada milliy valyutada ajratiladi. Banklar tomonidan kreditlar ishlab 
chiqarish va xizmat ko‘rsatish sohasidagi loyihalarni amalga oshirish uchun yillik 14 foiz stavkada, 5 yilgacha 
muddatga, shu jumladan, 2 yilgacha bo‘lgan imtiyozli davr bilan 5 milliard so‘mgacha miqdorda ajratiladi. Bunda 
qurilish, savdo, vositachilik sohasidagi loyihalar, shuningdek, aksizosti tovarlar ishlab chiqaruvchilar, davlat korx-
onalari va ustav kapitalida davlat ulushi mavjud bo‘lgan yuridik shaxslar hamda aylanma mablag‘larni to‘ldirish 
holatlari bundan mustasno2. Tadbirkorlikning faoliyat davri 6 oygacha bo‘lganda 1 milliard so‘mgacha, 6 oydan 1 
yilgacha bo‘lganda 2 milliard so‘mgacha, 1-yildan 2 yilgacha bo‘lganda 3 millard so‘mgacha, 2-yildan 3 yilgacha 
bo‘lganda 4 milliard so‘mgacha va 3-yildan oshganda 5 milliard so‘mgacha kreditlar ajratiladi. Kredit linyasi 
mablag‘larning kamida 70 foizi Nukus shahridan, viloyatlarning ma’muriy markazlaridan va viloyat bo‘ysunuvida 
bo‘lgan shaharlardan tashqari hududlarda faoliyat ko‘rsatayotgan tadbirkorlarga ajratiladi.

O‘zbekistonda 2024-yil iyuldan boshlab kredit ajratishning barcha bosqichlari raqamlashtirilgan holda elek-
tron platformalarda amalga oshiriladi. Bu haqda O‘zbekiston Respublikasi Prezidentning “Aholini kichik va o‘rta 
biznesga keng jalb qilishning qo‘shimcha chora-tadbirlari to‘g‘risida”gi qarori loyihasida keltirilgan. Hujjatga 
muvofiq, davlat dasturlari doirasida ajratilayotgan kreditlardan samarali foydalanish, ularning o‘z vaqtida qay-
tarilishini ta’minlash maqsadida 2024-yil 1-iyuldan boshlab:

● kredit ajratishning barcha bosqichlari (arizani ko‘rib chiqish, qaror qabul qilish, kafillik berish va kredit 
ajratish) raqamlashtirilgan holda elektron platformalarda amalga oshiriladi;

● kredit ta’minotlarini nazorat qilish, garovga olingan mulklarni taqiqdan to‘liq yoki qisman chiqarish 
hamda almashtirish jarayonlari elektron platformalar orqali markazlashgan holda tashkil qilinadi;

● zamonaviy axborot texnologiyalari yordamida mijozlar biznes-rejalar asosida faoliyat yuritayotgani, pul 
oqimlari va boshqa ko‘rsatkichlarini tahlil qilish orqali xatarlar oldindan aniqlanadi;

● davlat dasturlari doirasida tuman (shahar) va mahallalarga ajratiladigan kreditlar hajmi yuzaga kelgan 
muammoli kreditlar ulushidan kelib chiqib belgilanadi.

Aholini kichik va o‘rta biznesga keng jalb etish bo‘yicha hududiy komissiyalar tashkil etilib, hududlar va davlat 
dasturlari yo‘nalishlari kesimida 2024-yilda 2 million biznesga jalb qilinadi. Tiklanish va taraqqiyot jamg‘armasi 
tomonidan loyihalarni moliyalashtirish uchun “Biznesni rivojlantirish banki” ga jami $ 300 million AQSH dollari 
miqdorida mablag‘lar ajratiladi. Shundan $ 75 million AQSH dollari bank ustav kapitalini oshirishga yo‘naltirilib, 
qolgan $ 225 million AQSH dollari subordinar qarz sifatida 15 yil muddatga, 5 yillik imtiyozli davr bilan yillik 5 % 
stavkada beriladi.

X U L O S A  V A  T A K L I F L A R
2024-yil 1-yanvardan 2026-yil 1-yanvarga qadar davlat xaridlari maxsus axborot portalida davlat ishtirokidagi 

yirik korxonalar bilan kooperatsiya asosida tashkil qilingan kichik tadbirkorlik subeektlariga o‘zlari ishlab chiqa-
rgan tovarlarni (mahsulotlarni) davlat buyurtmachilariga bir moliya yili davomida jami 10 milliard so‘mgacha qiy-

2 Manba: https://uzreport.news/economy/tadbirkorlik-loyihalarini-moliyalashtirish-uchun-banklarga-300-mln-kredit-liniyasini-ajrat dan 
olingan ma’lumot.

Smatda to‘g‘ridan to‘g‘ri shartnomalar asosida sotishga ruxsat berilsin. Respublikamizda faoliyat ko‘rsatayotgan 

barcha tadbirkorlik subyektlari, xususan, yakka tartibdagi tadbirkor, xususiy tadbirkor, mas’uliyati cheklangan 
jamiyatlarning tovar aylanmasidan kelib chiqqan holda, tijorat banklaridan onlayn platforma orqali kreditlash-
ning shaffofligi ancha ta’minlagan holda, tadbirkorlarni vaqtini tejagan holda masofaviy tarzda biznes yuritishda 
har tomonlama qulay shart-sharoit yaratib berilmoqda. Kredit ajratishning barcha bosqichlari ya’ni arizani ko‘rib 
chiqish, qaror qabul qilish, kafillik berish va bank mijoziga kredit mablag‘ini ajratish raqam lashtirilgan holda elek-
tron platformalarda amalga oshiriladi, kredit ta’minotlarini nazorat qilish, garovga olingan ko‘char yoki ko‘chmas 
mulklarni (uy-joy yoki avtomashina) taqiqdan to‘liq yoki qisman chiqarish hamda almashtirish jarayonlari elek-
tron platformalar orqali markazlashgan holda tashkil etiladi, zamonaviy innovatsion axborot texnologiyalari 
yordamida mijozlar o‘zlari tuzgan biznes rejalar asosida faoliyat yuritayotgani, pul oqimlari va boshqa ko‘rsat-
kichlarini tahlil qilish orqali xatarlar oldindan aniqlanadi va foyla olishga intiladilar. Hududlardagi kichik biznes 
markazlarida o‘qigan tadbirkorlarning loyihalarini eng qulay shartlarda moliyalashtirish yo‘lga qo‘yiladi. Bunda 
kichik biznes loyihasining 10 foiziga tadbirkor investitsiya kiritsa, 45 foiziga “Biznesni rivojlantirish banki”ning 
o‘zi qolgan 45 foizi uchun Davlat ko‘magiga moliyaviy resurs yo‘naltiriladi. Kreditlar tadbirkorlarga 5-7 yil mud-
datga imtiyozli shartlar asosida beriladi. Ushbu kredit mablag‘larining 150 million dollari bo‘yicha kredit liniyalari 
2023-yil 1-oktyabrdan ochiladi. O‘z biznesini yo‘lga qo‘ya olgan, “kredit va soliq tarixi” toza bo‘lgan tadbirkorlik 
subyektlariga faoliyatini yangi bosqichga olib chiqish uchun kredit olishda garov talabi 50 foizga kamaytiriladi. 
Shuningdek, loyiha doirasida olib kiriladigan asbob-uskunalarni sug‘urtalash, xom ashyo va materiallarni serti-
fikatlash xarajatlari markazlar tomonidan qoplab beriladi. Umuman olganda, dasturda ishtirok etayotgan kichik 
biznes korxonalari faoliyatini uch yilgacha tekshirishga yo‘l qo‘yilmaydi. 

Takliflar 
1. Xorijiy davlatlarda ishlayotgan O‘zbekistonlik fuqarolarimizni O‘zbekistonga xorijiy valyutada yubo-

rayotgan pul mablag‘larini Respublikamizda faoliyat ko‘rsatayotgan barcha tijorat yoki raqamli bankla-
rning MOBIL BANK ILOVALARIDA XALQARO PUL O‘TKAZMALARI xizmatini yo‘lga qo‘yish va foy-
danish orqali AQSh dollariga yoki O‘zbek so‘miga ayriboshlab, ushbu pul mablag‘larini VISA, HUMO 
yoki UZCARD kabi bank plastik kartalariga o‘tkazib uni 24/7 ONLINE ATM ya’ni BANKOMATLAR orqali 
AQSh dollarida naqdlashtirishni joriy etish.

2. Tijorat yoki raqamli banklarning MOBIL BANK ILOVALARI orqali bank plastik kartasidan boshqa bank 
plastik kartasiga pul mablag‘larini o‘tkazish “P2P” Bank mobil pul mablag‘larini o‘tkazayotganda komis-
siya haqini pasaytirish

3. Tadbirkorlikni moliyaviy qo‘llab-quvvatlash orqali aholi farovonligini oshirish maqsadida Respublika-
mizda faoliyat ko‘rsatayotgan ayrim raqamli banklarning kredit foiz stavkasini tushirish, bank marjasini 
iloji bo‘lsa 6 % deb belgilansa, O‘zbekiston Respublikasi Markaziy bankining qayta moliyalarshtirish 
stavkasi 14 % + Raqamli Bank Marjasi 6 % = 20 % dan aholi va tadbirkorlik subyektlariga kredit mab-
lag‘larini ajratishni amaliy choralarini ko‘rish. 

4. O‘zbekistonda Raqamli banklar sonini yanada ko‘paytirish orqali bank mijozlariga va norezidentlarga 
tez va sifatli masofaviy bank xizmatlarini ko‘rsatish

5. O‘zbekistonda Yashil iqtisodiyotni rivojlantirish va O‘zbekiston Respublikasinining chekka hududlarida 
va ovullarida elektr-energiya muqobilligini ta’minlash maqsadida QUYOSH PANELLARI ni kredit aso-
sida bo‘lib to‘lash sharti bilan aholiga berish ishlari salmog‘ini yanada ko‘paytirish 

Foydalanilgan adabiyotlar ro‘yxati:
1.  O‘zbekiston Respublikasi Shavkat Mirziyoyevning “2020–2025 yillarga mo‘ljallangan O‘zbekiston Respublikasining 

bank tizimini isloh qilish strategiyasi to‘g‘risida” gi farmoni. 2020-yil 12-may. https://lex.uz
2. O‘zbekiston Respublikasi Prezidentining 2023-yil 10-noyabrdagi “Tadbirkorlik faoliyatini rivojlantirishda mikromoliya 

xizmatlarining o‘rni va ulushini oshirish bo‘yicha qo‘shimcha chora-tadbirlari to‘g‘risida”gi 364-son qarori. e-qaror.gov.
uz›doc/1640130 

3. “Kichik biznes va xususiy tadbirkorlik subyektlarini milliy valyutada kreditlash” D.Botaxanov So‘nggi milliy tadqiqotlar 
nazariy asl Respublika Ilmiy Uslubiy Markazi, 6-jild, 7-son, 13.07/2023-yil.

4. O‘zbekiston Respublikasi Vazirlar mahkamasining 25.04.2022-yil sanasidagi “2022-2026-yillarda Namangan viloyati 
hududlarini kompleks ijtimoiy-iqtisodiy rivojlantirish va aholi turmush darajasini yanada yaxshilashga doir qo‘shimcha 
chora-tadbirlar to‘g‘risida”gi 211-sonli qarori.

5. https://lex.uz/ O‘zbekiston Respublikasi Qonunchilik ma’lumotlari milliy bazasi.
6. https://cbu.uz/uz/ O‘zbekiston Respublikasi Markaziy Banki.
7. https://anorbank.uz/credits/ Anor bank raqamli banki.
8. https://uzumbank.uz/ru Uzum bank raqamli banki.

taraqqiyot” jurnali
O‘zbekiston Respublikasi

vazirligi huzuridagi Oliy 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

